
Rapport frå inspeksjon ved Fjon bruk sitt settefiskanlegg 
Kontrollnummer: 2018.002.I.FMHO  
 
Kontaktpersonar ved inspeksjonen: 
Frå verksemda: 
Helge Daae  
Kristian Råsberg  
Lena Vermedal  
Sigbjørn Stople  

Frå Fylkesmannen i Hordaland: 
Henriette Ludvigsen  
Tom N. Pedersen  

Resultat frå inspeksjonen 
Denne rapporten gjeld resultatet frå inspeksjon ved Fjon, settefisk den 11.10.2018. 
Rapporten er å sjå på som endeleg dersom vi ikkje får tilbakemelding om faktiske feil 
innan to veker etter at rapporten er motteken. 
 
Fylkesmannen i Hordaland avdekka ingen avvik og ga ingen merknader under 
inspeksjonen.  
Oppfølginga etter inspeksjonen er nærare omtalt på side 3. 
 
 

Elektronisk dokumentert godkjenning, utan underskrift 
 
Tom N. Pedersen  Henriette Ludvigsen  
seniorrådgjevar   overingeniør   
   
 
 
Kopi til Sveio kommune 

1. Informasjon om den kontrollerte verksemda 
 
Ansvarleg eining 

Namn: FJON BRUK AS  

Organisasjonsnr.: 983664490  Eigd av:  

Bransjenr. (NACE-kode): 03.211 - Produksjon av matfisk, bløtdyr, krepsdyr og pigghuder i 
hav- og kystbasert akvakultur  
 
Kontrollert eining 

Namn:  Fjon, settefisk Anleggsnr.: 1216.0015.02 

Kommune: Sveio  Fylke: Hordaland  

Anleggsaktivitet: Laksefiskproduksjon på land   

Løyve gitt: 22.06.2012  Sist endra:  
 

2. Bakgrunn for inspeksjonen 
Inspeksjonen vart gjennomført for å kontrollere om gjeldande krav som er fastsette i 
eller med heimel i  forureiningslova, vert overhaldne. Tilsynet var også ei oppfølging av 
naboklagar og varsla i brev frå Fylkesmannen 15. juni 2017. Det hadde kome naboklagar 
på lukt, støy og utslepp 
 
Tilsynet ble gjennomført i medhald av  forureiningslova § 48. 
 
Inspeksjonstema

 Internkontroll 
 Prosess og reinseutstyr 
 Utslepp til vatn 
 Miljøundersøkingar 

 Avfall 
 Kjemikalier 
 Lukt   

 
Rapporten gjeld avvik og merknader som vart avdekka under inspeksjonen. Han gir 
ingen fullstendig tilstandsvurdering av miljøarbeidet eller miljøstatusen til verksemda. 
 
Definisjonar 
Avvik: Manglande etterleving av krav fastsette i eller med heimel i lov. 
 
Merknad: Eit tilhøve som tilsynsetatane meiner det er naudsynt å peike på for å ivareta 
ytre miljø, men som ikkje er omfatta av definisjonen for avvik. 
 
Andre tilhøve: Saker som kom fram under inspeksjonen og som det kan vere nyttig for 
verksemda og sakshandsamarar å kjenne til. Informasjon om verksemda og 
kommentarar til tema som vart tekne opp under inspeksjonen, men som ikkje vart 
klassifisert som avvik eller merknader, kan også inngå her.  

3. Oppfølging etter inspeksjonen 
Fylkesmannen avdekka ingen avvik innanfor dei områda som vart kontrollerte. Vi ser 
difor på oppfølginga etter inspeksjonen som avslutta. 
  
 
4. Vedtak om gebyr  
Vi viser til informasjon og varsel om gebyrplikt som vart gitt til verksemda den 5. 
oktober 2018. Verksemder skal betale gebyr for kontrollar utførte av Fylkesmannen i 
samsvar med § 39-3 i  forureiningsforskrifta. Gebyret skal dekke kostnader med 
førebuing, gjennomføring og oppfølging av kontrollen. Gebyrsatsar for kontroll av 
verksemder etter  forureiningslova er fastsette i  forureiningsforskrifta §§ 39-7 og 39-8. 
 
På bakgrunn av forventa ressursbruk må Fjon, settefisk betale eit gebyr på kr 17 200,-  
for inspeksjonen, jf.  forureiningsforskrifta §§ 39-7 og 39-8. Dette svarer til gebyrsats 3 
for tilsyn av inntil en dags varigheit. Miljødirektoratet vil sende dykk ein faktura for 
innbetaling til statskassa. Fylkesmannen viser elles til  forureiningsforskrifta kapittel 39 
om innkrevjing av gebyr til statskassa. 
 
Klagerett 
Vedtaket om gebyr kan klagast på til Miljødirektoratet, jf. § 28 i forvaltningslova. Ein 
eventuell klage bør vere skriftleg grunngjeven og adressert til Miljødirektoratet, men han 
skal sendast via Fylkesmannen i Hordaland. Fylkesmannen vil vurdere endring av 
vedtaket eller sende saka vidare til Miljødirektoratet for endeleg vedtak. Gebyret som er 
fastsett ovanfor, må likevel betalast inn. Dersom Miljødirektoratet tek klagen til følgje, vil 
for mykje innbetalt beløp bli refundert.  
 
 
5. Innsyn  
Denne rapporten vil vere offentleg tilgjengeleg via postjournalen til Fylkesmannen i 
Hordaland (jf. offentleglova).  
 
 
6. Avvik  
Det vart ikkje funne avvik under inspeksjonen.  
 
 
7. Merknader 
Det vart ikkje gitt merknader under inspeksjonen. 
 
 
 
8. Dokumentunderlag 
Lovgrunnlaget for inspeksjonen var: 

 Lov om vern mot forurensninger og om avfall ( forureiningslova 
 Lov om kontroll med produkter og forbrukertjenester (produktkontrollova) §§ 3 og 

3a 
 Forskrift om begrensning av forurensning ( forureiningsforskrifta) 
 Forskrift om gjenvinning og behandling av avfall (avfallsforskrifta) 

 Forskrift om systematisk helse-, miljø- og sikkerhetsarbeid i virksomheter 
(internkontrollforskrifta) 

 Løyve til verksemd etter  forureiningslova frå Fylkesmannen 
 Korrespondanse om klager på støy og utslipp til sjø frå verksemda 

 
 
 
9. Andre forhold 
Luktutslepp frå slamtanken 
Dette har vore tema på tidlegare tilsyn. Fjon bruk AS har hatt utfordringar med 
stabilisering av slammet i tanken. Tanken er stor, og for å hindre lukt har det vore viktig 
å ha god omrøring i tanken og god kontroll med pH. Verksemda har nye rutinar for drift 
av slamtanken. Desse inneber m.a.:  
• Dagleg kontroll av lukt (sensorisk) 
• Dagleg kontroll av pH (kjemisk). 
• Montert UV filter på utløpet frå lufttanken.   
Fjon Bruk opplyser at dei nye rutinane har gir betre kontroll med slammet, og det er lite 
luktproblem i dag. Anlegget fungerer tilfredsstillande 360 dagar i året. Det er dagar då 
det kan vere noko lukt frå anlegget. Dei har ikkje fått naboklagar siste året, men har fått 
positive tilbakemeldingar frå naboar som har merka seg at luktproblema er reduserte. 
Ein indikasjon på dette er at nærmaste hyttenabo nyleg har bygt en ny og stor terrasse 
snautt 50 meter sør-aust for tanken.   
 
Støy 
Eit av klagepunkta gjekk på støy frå vifte montert på slamtanken. Ved synfaring på 
anlegget vart det tydeleggjort at denne vifta berre kan høyrast når ein passerer 
slamtanken langs vegen. Det er i så fall ikkje grunnlag for naboklage på støy.  
 
Utslepp 
Nokre klagar har gått på synlege utslepp på vassoverflata i Fjonavika og full av pellets i 
småsei. Når det gjeld funn av pellets er dette ikkje dokumentert med foto som syner 
storleiken på pelletane. Fjon Bruk meiner det er lite truleg at pellets frå 
settefiskproduksjon kan synast att i villfisk i fjorden. Foret som blir nytta på anlegget er 
at liten storleik og vil ikkje kunne synast som pellets i magesekken på ein fisk.  
Klage å utslepp av organisk materiale er levert som klage med omtale av det klagar 
meiner må vere organisk materiale frå settefiskanlegget. For Fylkesmannen er 
spørsmålet om det kan dokumenterast brot på utsleppsløyvet. Fylkemannen har eit 
pågåande arbeid med kontroll av reinsanegga i landbaserte oppdrettsanlegg. Kontrollen 
gjer vi ved å sjå på faktisk reinseeffekt ved å rekne på kor mykje organisk materiale som 
er samla i form av slam.  
 
Tidleg i denne prosessen er det tydeleg at det som har ikkje har vor standardisert bruk 
av definisjonar og utrekningar på dette området.  
Fjon Bruk har god oversikt over data som inngår i utrekning av netto utslepp. Verksemda 
har tal på fôrforbruk, biologisk produksjon (all fisk, inkl. daudfisk), mengd slam med 
innhald av tørrstoff nitrogen og fosfor.  
 
Ut frå dei erfaringsdata Fylkemannen har fått inn så langt, har Fjon Bruk høgare 
reinseeffekt enn andre anlegg vi har sett på. Prosessen med å hente inn erfaringsdata og 

utrekningar frå fleire anlegg vil danne grunnlag for å tal på kva som vil vere forventa 
reinseeffekt.  
 
Fylkesmennene og Miljødirektoratet arbeider for at landbasert oppdrett skal ha 
rapporteringsrutinar som gjer at utrekning av reinseeffekt og spesifikke utslepp blir 
standardisert for heile næringa. 


